
         1 статья. Пыртны «Коми Республикаса эмбурöн веськöдлöм да вöдитчöм йылысь» Коми Республикаса Оланпасö (Коми Республикаса канму власьт органъяслӧн индӧд-тшӧктӧмъяс, 2001, 3 №, 1575 ст.; 2002, 2 №, 1882 ст.; 2003, 4 №, 2469 ст.; 2004, 4 №, 3089 ст.; 9 №, 3445 ст.; 2006, 9 №, 4556 ст.; 2007, 6 №, 4836 ст.; 12 №, 5340 ст.; 2008, 9 №, 401 ст.; 2009, 33 №, 618 ст.; 2010, 44 №,  1025 ст.; 2011, 50 №, 1475 ст.) татшӧм   вежсьöмъяс:

                  1. 5 статьяын:

                  1) «в1» пункт гижны тадзи:

         «в1) примитӧ решение асшӧрлуна абу коммерческӧй организация котыртӧм йылысь, кодлӧн  учредительӧн лоӧ Коми Республика, индӧ Коми Республикаӧс петкӧдлысьяслысь асшӧрлуна абу коммерческӧй организацияса веськӧдлан органъясын, кодлӧн учредительӧн лоӧ Коми Республика, участвуйтӧмлысь пӧрадок;»;

                    2) содтыны татшӧм «р2» да «р3» пунктъяс:

                   «р2) Россия Федерацияса оланпастэчасӧн урчитӧм лоӧмтор дырйи примитӧ енлы эскысь организацияяслы  Коми Республикаса канму эмбурӧ пырысь енлы эскан тӧдчанлуна эмбур сетан план лӧсьӧдӧм йылысь решение, урчитӧ тайӧ плансӧ артмӧдан да йӧзӧдан пӧрадок;

                    «р3) урчитӧ енлы эскысь организацияяслысь Коми Республикаса канму эмбурӧ пырысь енлы эскан тӧдчанлуна эмбур налы сетӧм йылысь шыӧдчӧмъяс видлалігӧн артмӧм вензьӧм ладмӧдӧм серти комиссия котыртан да сылысь удж нуӧдан пӧрадок;».

                       2. 6 статьяын:

                     1) 2 юкӧнын:

                     а) «о3» пункт киритны;

                    б) содтыны татшӧм «о5» пункт:

                 «о5) примитӧ Коми Республикаса канму эмбурӧ пырысь енлы эскан эмбур енлы эскан организацияяслы сетӧм йылысь решение;»;

                  2) 3 юкӧнын:

                 а) «г» пунктын «канму эмбурӧн веськӧдлан органкӧд сёрнитчӧмӧн» кывъяс киритны;

                 б) «г1» пункт  гижны тадзи:

      «г1) урчитӧны асшӧрлуна учреждениеяслы, код вылӧ паськалӧ учредительлӧн функцияяс да уджмогъяс, асшӧрлуна учреждениеяслӧн удж бӧртасъяс йылысь да на сайын индӧм Россия Федерацияса сьӧм овмӧс министерствоӧн урчитӧм ӧтувъя корӧмъяс серти Коми Республикаса канму эмбурӧн вӧдитчӧм йылысь отчётъяс лӧсьӧдан да вынсьӧдан пӧрадок;»

                    в) содтыны татшӧм «г2» пункт:

            «г2) вынсьӧдӧны асшӧрлуна учреждениеяслӧн удж йылысь да на сайын урчитӧм Коми Республикаса канму эмбурӧн вӧдитчӧм йылысь, код вылӧ паськалӧ учредительлӧн функцияяс да уджмогъяс, отчёт формаяс;».

                     2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.

                    Коми Республикаса Веськӧдлан котырлы примитны нормативнӧй инӧда актъяс, кодъяс пӧртасны олӧмӧ тайӧ Оланпассӧ.

